
Vendim i Këshillit të Mediave të Shkruara të Kosovës ndaj 

ankesës së Drilon Gashi kundër Insajderi  

 

 

Këshilli i Mediave të Shkruara të Kosovës në mbledhjen e tij 

të mbajtur më 30 qershor 2023, shqyrtoi ankesën e dërguar nga 

Drilon Gashi kundër Insajderi lidhur me publikimin e shkrimit 

me titull “Thoshte se mbulimi i femrës është traditë arabe – 

Hoxhë Gashi sot shfaqet me bashkëshorten e mbuluar”, dhe mori 

këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 

 



 

 

                      

                      A R S Y E T I M 

 

 

 

Media ka publikuar një lajm me titull “Thoshte se mbulimi i 

femrës është traditë arabe – Hoxhë Gashi sot shfaqet me 

bashkëshorten e mbuluar”, me pretendimin se shkrimi shkel 

kapitujt II (raportimi i së vërtetës), III (gjuha dhe nxitja 

e urrejtjes) dhe IV (e drejta për t’u përgjigjur) të Kodit të 

Mediave të Shkruara. 

 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas shqyrtimit të ankesës KMShK gjen se ankesa është e 

pabazuar. Pra, nuk miratohet. 

 

 

Media për rastin në fjalë ka raportuar në vazhdimësi lidhur 

me zhvillimet që kanë pasur të bëjnë me zyrtarin e lartë, në 

këtë rast ankuesin. 

  

Në lidhje me mosraportimin e së vërtetës, KMShK konsideron që 

media në një pjesë të tekstit ka raportuar bazuar në një 

deklaratë të mëhershme të ankuesit. 

  

KMShK konsideron që media ka dhënë një histori të ngjarjes 

bazuar në një dokument publik dhe në një deklarim publik, 

kështu që dhënia e mundësisë palës tjetër për t’u përgjigjur 

jo domosdodshmërisht është e obligueshme. 

 

Në lidhje me gjuhën e urrejtjes të lejuar nga media në faqet 

e saj në rrjetin social, KMShK konsideron se për këtë pjesë 

nuk është kompetente dhe nuk mund të jap vendim. Andaj për 

këtë pikë, KMShK shpallet jokompetente dhe hedh poshtë pikën 

e ankesës si të patrajtueshme. 

  

Megjithatë, KMShK fton mediat që në mundësitë dhe kapacitetet 

që kanë të përpiqen të kontrollojnë edhe komentet në rrjetet 

sociale. Në anën tjetër, KMShK inkurajon ankuesin që të 



paraqesë ankesë në platformën sociale, duke raportuar gjuhën 

e urrejtjes, fyerjet e shpifjet.  

 

 

 

 

Andaj, KMShK vendos që ankesa të mos miratohet. 

 

 

 

 

 

Këshilli i Mediave të Shkruara të Kosovës 


